
УДАСКАНАЛЫЗАЮЧЫ
ЗАКАНАДАЎСТВА

Эфектыўную рэалізацыю заканадаўства 
ў Саюзнай дзяржаве абмеркавапі ў рамках 
форуму на тэматычнай секцыі ў Полацку.

— Наша задача— высветліць тыя недахо- 
пы і недагляды, якія ёсць яшчэ ў існуючым за- 
канадаўстве і не дазвапяюць у поўным аб'ё- 
ме выконваць патрабаванні, што ставяць 
перад намі кіраўнікі нашых дзяржаў, — ад- 
значыў перад пачаткам дакладаў старшыня 
Пастаяннай камісіі Савета Рэспублікі па 
заканадаўстве і дзяржаўным будаўніцтве 
Міхаіл РУСЫ. — Мы адкрываем чарговую 
старонку супрацоўніцтва. Вашы прапановы 
дапожым нашым кіраўнікам парламента і 
ў дапейшым трансфармуем іх апьбо ў но- 
выя законы, апьбо ў змены і дапаўненні ў 
існуючыя.

Усяго ў рабоце секцыі прынялі ўдзел 62 
чалавекі: парламентарыі, кіраўніцтва дзяр- 
жаўных органаў і арганізацый, прадстаўнікі 
навуковых і адукацыйных устаноў, кіраўні- 
кі прадпрыемстваў. Плённую працу зама- 
цавалі падпісаннем трох пагадненняў аб 
супрацоўніцтве. Цяпер новыя магчымасці 
ўзаемадзеяння адкрываюцца для такіх бе- 
ларускіх універсітэтаў, як БДЭУ і ВДМУ з 
расійскім СПБДУ, таксама пагадненне аб 
інфармацыйным супрацоўніцтве падпісалі 
ІА «Магілёўскія ведамасці» і АНА «Аб'ядна- 
ная рэдакцыя сродкаў масавай інфармацыі» 
са Смаленска.

ПРАМЫСЛОВАСЦЬ I НАВУКА 
Ў ГОРАДЗЕ-НАФТАВІКУ

У першы дзень міжнароднага мерапры- 
емства завод «Палімір» і Полацкідзяржаўны

(Заканчэнне. Пачатакна 1-й стар.)

ўніверсітэт імя Ефрасінні Полацкай у  Нава- 
полацку сустракалі удзельнікаў чацвёртай 
і шостай секцый.

Удзельнікі секцыі № 4 «Інавацыі ў сферы 
вышэйшай адукацыі і навукі: вопыт і перс- 
пектывы супрацоўніцтва Саюзнай дзяржа- 
вы» падчас пасяджэння разгледзелі пытанні 
гарманізацыі падрыхтоўкі высокаквапіфі- 
каваных кадраў для высокатэхналагічных 
галін, ролі Нацыянальнай акадэміі навук 
Беларусі ў развіцці навукова-тэхнічнага су- 
працоўніцтва. Прадстаўнікі беларускіх і ра- 
сійскіх устаноў вышэйшай адукацыі і навукі 
падпісапі 16 пагадненняў аб супрацоўніц- 
тве, старшыня Пастаяннай каміеіі Савета 
Рэспублікі па адукацыі, навуцы, культуры 
і сацыяльным развіцці Ігар Луцкі і старшы- 
ня Камітэта Савета Федэрацыі па навуцы, 
адукацыі і культуры Лілія Гумерава падпісалі 
пакет рэкамендацый.

Тэмай секцыі N° 6, якая прайшла на 
заводзе «Палімір» ААТ «Нафтан», стала 
забеспячэнне тэхнапагічнай незалежнасці 
Беларусі І Расіі на аснове інавацый у пра- 
мысловым комплексе. Пляцоўка для арга- 
нізацыі работы секцыі была абрана невы- 
падкова: «Нафтан» з'яўляецца флагманам 
нафтахімічнай галіны Беларусі, рынкі збыту 
прадукцыі якога на сёння ўключаюць больш 
за 30 краін свету. Сімвалічнасць правя- 
дзення шостай секцыі ў самым маладым 
беларускім горадзе адзначыў і старшыня 
Пастаяннай камісіі Савета Рэспублікі па 
эканоміцы, бюджэце і фінансах Уладзі- 
слаў ТАТАРЫНОВІЧ, падкрэсліўшы, што на 
сёлетнім адзінаццатым форуме ідзе гаворка 
пра новыя вынаходніцтвы і інавацыі.

Удзельнікі секцыі абмеркавалі тры блокі 
пытанняў, у ліку якіх стварэнне ўмоў дпя 
інавацыйнага развіцця дзвюх краін, пункты 
росту рэгіянапьнай эканомікі на прыкпадзе 
суб'ектаў інавацыйнай інфраструктуры, ука-

раненне інавацый у прамысловасці ў мэтах 
забеспячэння тэхнапагічнага суверэнітэту 
краіны на прыкладзе канкрэтных галін і 
прадпрыемстваў.

Паміж суб'ектамі гаспадарання дзвюх 
краін было падпісана сем камерцыйных 
кантрактаў на пастаўку пасажырскага і гру- 
завога транспарту, прадукцыі электронікі, 
мота- і велатэхнікі на агульную суму каля 
шасці мільярдаў расійскіх рублёў.

КУЛЬТУРНАЕ ЗБЛІЖЭННЕ
Пытанні культурна-гуманітарнага супра- 

цоўніцтва і развіццё турызму абмеркавалі 
на секцыі N° 9 у полацкім Музеі беларускага 
кнігадрукавання.

— Неабходна запоўніць духоўную пра- 
стору грамадства творамі мастацтва і 
творчымі праектамі, заснаванымі на на- 
шай гіСторыі, традыцыйных каштоўнасцях, 
ідэалах гуманізму і любові да Айчыны. На- 
ша супрацоўніцтва з Расійскай Федэрацы- 
яй развіваецца менавіта ў гэтым напрам- 
ку, а міністэрствы культуры краін вядуць 
прамы дыялог на штогадовых сумесных 
калегіях і паспяхова рэалізоўваюць да- 
рожную карту супрацоўніцтва, — заявіў 
на пасяджэнні міністр культуры Беларусі 
Анатоль МАРКЕВІЧ.

Паводле яго слоў, культурная інтэграцыя 
сёння выйшла на~новы ўзровень. Прыкла- 
дам гэтага служаць шматлікія культурныя 
мерапрыемствы ў рамках Саюзнай дзяр- 
жавы.

Таксама Анатоль Маркевіч выказаў сло- 
вы падтрымкі Расіі ў ідэі адраджэння кон- 
курсу песні «Інтэрбачанне» і дадаўтаксама, 
што будзе ініцыіравана стварэнне сумесных 
праектаў дзяржаў СНД, ШАС, БРІКС і іншых, 
якія дапамогуць сцвярджаць ідэалы і каш- 
тоўнасці нашых краін у свеце.

— Калі саюз Беларусі і Расіі прадставіць 
у выглядзе дрэва, то духоўнасць і культура 
ўтвараюць яго карані. I чым мацнейшымі 
і здаравейшымі будуць гэтыя карані, тым 
больш доўгае жыццё наканавана дрэву, 
Давайце памятаць пра гэта, — сказаў на 
заканчэнне ён.

Усяго ў гэтай секцыі было капя 50 удзель- 
нікаў. Гэта парламентарыі, кіраўнікі дзяр- 
жаўных органаў, прадстаўнікі мясцовых 
органаў улады, навуковых колаў, кіраўнікі 
прамысловых прадпрыемстваў і асацыя- 
цый. Яскравым фінапам пасяджэння стала 
падпісанне сямі пагадненняў аб супрацоў- 
ніцтве паміж рознымі ўстановамі культуры. 
Сярод іх — Вялікі тэатр Беларусі і Новасі- 
бірскі дзяржаўны акадэмічны тэатр оперы 
і бапета, а таксама Нацыянальны мастац- 
кі музей Рэспублікі Беларусь і Ульянаўскі 
абласны мастацкі музей.

*  *  *

На пляцоўках форуму таксама адбыло- 
ся сумеснае пасяджэнне кіруючых органаў 
Маладзёжнага савета (парламента) пры 
Нацыянальным сходзе Рэспублікі Бела- 
русь і Палаты маладых заканадаўцаў пры 
Савеце Федэрацыі Федэральнага сходу 
Расійскай Федэрацыі. Зверылі гадзіннікі і 
кантрольныя ведамствы Беларусі і Расіі — 
на спецыяльнай панэльнай сесіі абмер- 
кавалі тэму інавацый як найважнейшага 
фактару эканамічнай бяспекі Саюзнай 
дзяржавы. Правялі сумеснае мерапры- 
емства на тэму «Раскрыццё патэнцыялу 
інавацыйнага супрацоўніцтва Расіі і Бе- 
ларусі — вектар тэхналагічнага развіцця 
і росту» і гандлёва-прамысловыя палаты 
Беларусі і Расіі.

